
Ubhubhane weCOVID-19 usikhumbuze ngeyona ndlela inamandla ukuba 
sonke siluluntu olunye oluneengxaki ezixhaphakileyo ezifanayo. 

U-OneShared.World ngumbutho wamaphulo obanzi noquka wonke umntu, 
onabantu abasebenza kunye kwiinkcubekho, ekuhlaleni, kwizizwe, 
kwimibutho, kwiinkampani, kwizizukulwana nakwiintlanga ezahlukeneyo 
nabanomdla wokuqinisekisa ikamva elingcono loluntu nokugcineka 
kwekhaya lethu sonke ukuze lihlale likho. 
Sikhangela indlela ekhululekileyo yokuvakalisa ukufana koluntu 
njengentsika yamandla emhlabeni wonke nokuba nefuthe ekwenzeni 
kubekho inkqubela ebonakalayo yokulungisa ezona ngxaki zifanayo sonke 
esinazo. 
SIJOYINE. YENZA ISIFUNGO SOKUXHOMEKEKA 
OMNYE KOMNYE 
Ndifunga: 
ukuba: 

Ukuxhasa ukuba kuziwe nendlela ebonisa ukucinga kwangaphambili, 
enqandayo nekwaziyo ukumelana nezinto ezikhoyo sonke 
ezisoyikisayo ukuze sikhuseleke kuzo; 
Ukusebenzela ukuqinisekisa ukuba nabona bantu kuthi bangenamandla 
bangakwazi ukufumana inkululeko efanayo nabo baphezulu 
nabanamandla, ukuba ukufana kwethu njengabantu kuvuyelwe 
kungalityalwa indlela ekubaluleke ngayo ukwahluka, nokuba ubomi 
bethu obuxabiseke ngendlela efanayo buphileke ngesidima; 
Ukuxhasa ngokuphandle ngqo okanye ekuhlaleni, ngeenkampani, 
ngemibutho nangeentlanga ekusenokwenzeka ndiyinxalenye yazo 
ukukhusela izinto uluntu olufana ngazo nekhaya lethu sonke; 
Ukwenza kubekho indawo ekhuselekileyo emhlabeni wonke eneza 
kuhla ihleli yazo zonke izinto neenkqubo zokuphila emhlabeni; 
Ukuqinisekisa ukuba bonke abantwana nabantu basempilweni, 
bakhuselekile bahleli kakuhle nokuqinisekisa ukuba bafumana imfundo, 
ezonyango nokhuseleko ngendlela elinganayo; 
Ukuxhasa nokwabelana ngazo zonke iindlela zokuzichaza 
ezichubekileyo ukunceda ukuba kuzo zonke iinkcubeko kubekho 
ukumanyana, ukuhloniphana, ukubaluleka nokuthethathethana; 
Ukuxhasa nokukhuthaza ubuntu ngokuthi sicingelane, sihlonelane, 
sivelane, sibe nobubele; ibe 

Ihlabathi elinye lethu sonke



8.  Ndenze kangangoko ndinako ukufikelela kule migaqo. 

Sinethemba kakhulu lekamvaelingcono, eliqaqambileyo lomntu wonke, 
sikumema ukuba ufunge ukuzibophelela kule migaqo uze ujoyine ikhwelo 
lethu lasemhlabeni wonke. 
Igama: Ifani: 
Ilizwe: 
Inkampani: 
Umsebenzi: 
i-imeyile: 

[QAPHELA: Ngokuqhubeka uyavuma ukuba ufumane ii-imeyile ezivela kuthi. 
Ipolisi Yabucala yethu iza kuzikhusela iinkcukacha zakho ibe icacisa indlela 
ezinokusetyenziswa ngazo.] 

Kungekudala siza kukumema ukuba ujoyine amaphulo athile njengoko 
sifuna zenzeke ezi zinto zichazwe ngentla. Elinye lawo lokuqala kukuba 
kuphuculwe izinto ezinokukwazi ukwenziwa kwezempilo zehlabathi ukuze 
kuncedakale bonke abantu nokubeka phambili ukungxamiseka kwecebo 
lokunceda abona bahlali abasemngciphekweni njengoko ubhubhane 
weCOVID-19 ubonakala uza kuya kuMzantsi wehlabathi kwiinyanga 
ezilandelayo. 
Sikukhuthaza ukuba uxelele nabanye abantu uze usijoyine ekwenzeni 
iphupha lethu elifanayo libe yinto yokwenyani: 

Uluntu olunye olumanyeneyo. Inkqubo yokuphila enye yethu 
sonke. Somelele kunye. 

 


